
!

! ! ! ! !  
!!

ᐅᖅᓱᖅᑑᓕᐊᖅᓯᒪᓂᕆᓚᐅᖅᑕᒧᑦ ᐅᓂᒃᑳᓕᐊᖅ (ᔪᓚᐃ 14ᒥᑦ ᐋᒐᔅᑦ 24ᒧᑦ, 2013) 
ᓵᓐ ᕌᐳᑦᓴᓐ, ᐃᓕᓴᐃᔨᒧᑦ ᐃᑲᔪᖅᑎᒋᔭᖅ, ᓄᓇᖃᖅᑳᕐᓂᕐᒥᒃ ᐃᓕᓐᓂᐊᕐᓂᒧᑦ, ᐋᓪᐴᑕ ᓯᓚᑦᑐᖅᓴᕐᕕᒡᔪᐊᖓᓄᑦ,  

ᔅᑕᕙᓂ ᐱᓐ, ᐊᕐᕌᒍᓄᑦ ᐊᕐᕕᓂᓕᖕᓄᑦ ᐱᔭᕇᕈᓴᐊᕐᒧᑦ ᐃᓕᓐᓂᐊᖅᑐᑦ, ᓄᓇᙳᐊᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ ᐃᓕᓐᓂᐊᕐᓂᖅ, ᑳᕈᓪᑕᓐ 
ᓯᓚᑦᑐᖅᓴᕐᕕᒡᔪᐊᖓ!

ᐊᒻᒪ ᒌᑕ ᓘᐱᓯᒃ, ᐃᓕᓴᐃᔨᐅᖃᑎᒋᔭᖅ, ᓄᓇᙳᐊᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ ᐃᓕᓐᓂᐊᕐᓂᖅ, ᑳᕈᓪᑕᓐ ᓯᓚᑦᑐᖅᓴᕐᕕᒡᔪᐊᖓ  

ᑕᐅᕗᙵᖅᓯᒪᓂᕆᔭᑉ ᐱᔾᔪᑎᒋᔭᖓ: 
• ᑐᕌᒐᕆᓚᐅᖅᐸᕗᑦ ᐱᓕᕆᖃᑎᖃᒃᑲᓐᓂᕆᐊᒃᓴᖅ ᐃᓐᓇᕐᓂᒃ, ᐊᖑᓇᓱᒃᑎᓂᒃ, 
ᒪᒃᑯᒃᑐᓂᒡᓗ ᐃᓕᑉᐹᓪᓕᕈᒪᒧᑦ ᖃᓄᖅ ᑐᒃᑐᑦ, ᓄᓇᓖᑦ, ᐊᒻᒪ 
ᐃᓅᓯᖃᑦᑎᐊᕐᓂᖅ ᑲᑎᙵᓂᖃᖃᑦᑕᐅᑎᖕᒪᖔᑕ. 

• ᐸᕐᓇᐅᑎᒋᔭᑦᑎᓐᓂ ᐃᓱᒪᒋᔭᖃᓚᐅᖅᐳᒍᑦ ᐱᓕᕆᖃᑎᖃᐃᓐᓇᕆᐊᒃᓴᖅ 
ᓄᓇᓕᖕᓂ ᑎᒥᐅᔪᓂᒃ ᑐᓵᔨᓂᒡᓗ ᐃᒪᐃᓕᐅᕈᒪᒧᑦ: 

- ᐊᑐᖅᑕᐅᑎᑦᑎᓂᕐᒥᒃ ᐃᓐᓇᐃᑦ/ᒪᒃᑯᒃᑐᑦ ᓄᓇᒥ ᐊᐅᓪᓚᐅᒪᕝᕕᖓᓂᒃ;    
- ᐅᐸᒃᑕᐅᖃᑦᑕᖅᑎᑦᑎᓂᕐ ᐊᐅᓪᓚᐅᒪᓂᖃᕐᓂᐅᑉ ᓯᕗᓂᐊᒍᑦ   

ᑭᖑᓂᐊᒍᓪᓗ ᐃᓕᓐᓂᐊᕐᓂᖃᖅᑎᑦᑎᓂᕐᒥᒃ;  
- ᑲᑎᒪᑎᑦᑎᖃᑦᑕᕐᓂᖅ ᑕᐃᒪᐃᒃᑲᓗᐊᕆᐊᒃᓴᖏᓐᓂᒃ   

ᑐᓴᖃᑦᑕᓚᐅᖅᑕᕗᑦ ᐊᐱᖅᓱᐃᖃᑦᑕᕐᓂᐅᓚᐅᖅᑐᑦ ᓄᓇᙳᐊᓪᓗ 
ᔪᓚᐃ/ᐋᒐᔅᑦ  2012ᒥᑦ, ᐊᒻᒪ ᓄᑖᓂᒃ ᐊᐱᖅᓱᐃᓂᖃᕈᒪᓪᓗᑕ; ᐊᒻᒪ 

- ᐃᓐᓇᕐᓂᒃ ᒪᒃᑯᒃᑐᓂᒡᓗ ᖃᐅᔨᒪᓂᕆᔭᒥᓂᒃ   
ᖃᐅᔨᑎᑦᑎᓂᖃᖃᑦᑕᐅᑎᔪᒪᑎᑦᑎᓇᓱᖕᓂᖅ. 

• ᓵᓐᒧᑦ ᑕᒪᑐᒪᓂ ᑕᐅᕙᓃᓐᓂᕆᔭᓂ ᐊᑐᖅᑎᑦᑐᓐᓇᓚᐅᖅᑖ ᑭᖑᓂᖓᒍᑦ 
ᖃᐅᔨᓇᓱᒃᑕᖃᕈᓐᓇᕐᓂᕐᒧᑦ, ᑕᐃᒪᒃᑲᓗᐊᕐᒪᖔᑕ ᖃᐅᔨᓇᓱᒃᑕᖃᕈᓐᓇᕐᓂᕐᒧᑦ, 
ᐱᒋᐊᓪᓚᒍᑎᖃᕋᓱᖕᓂᒧᑦ ᐊᐱᖅᓱᐃᓂᕆᖃᑦᑕᓚᐅᖅᑕᓂ ᓴᐃᒪᓐ 
ᐅᒃᐸᖅᑯᖅᕐᒥᒃ ᐅᓖᐱᑲ (ᐱᐊᑭ) ᒥᐅᓐᔅᒥᒡᓗ 2012ᖑᑎᓪᓗᒍ, ᐊᒻᒪ ᓱᓕ 
ᐃᓕᑉᐹᓪᓕᕋᓱᖕᓂᕐᒧᑦ ᑐᒃᑐᑦ ᐅᑭᐅᖅᑕᖅᑐᒥᒡᓗ ᐃᓅᓯᐅᔪᒥᒃ 
ᐃᓚᐅᖃᑕᐅᓂᒃᑯᑦ ᓄᓇᒥ ᐊᐅᓪᓚᐅᒪᕝᕕᐅᔪᒥ.  

• ᔅᑕᕙᓂ ᐃᖅᑲᓇᐃᔭᖅᑎᖁᑎᑖᖑᓚᐅᖅᐳᖅ ᖃᐅᔨᓴᖅᑎᐅᓂᕐᒧᑦ 
ᐃᑲᔪᖅᑎᒃᓴᐅᓪᓗᓂ 2012 ᐅᑭᐊᒃᓵᖓᓂᑦ 2013 ᐊᐅᔭᖓᓄᑦ, ᐱᓕᕆᐊᖏᑦ 
ᐃᓚᖃᖃᓯᐅᔾᔨᓪᓗᑎᒃ ᑎᑎᕋᙳᖅᑎᕆᓂᕐᒥᒃ 
ᐊᐱᖅᓱᕐᓂᕆᔭᐅᕙᒃᑐᓕᒫᖑᓚᐅᖅᑐᓂᒃ 2012ᖑᑎᓪᓗᒍ. ᑕᒪᓐᓇ 
ᑕᐅᕙᓂᓯᐅᕐᓂᖅ ᐱᕕᖃᕐᕕᒋᔪᓐᓇᓚᐅᕐᒪᒍ ᑭᒃᑯᓕᒫᓂᒃ ᐃᓚᒋᔭᐅᔪᓂᒃ 
ᐱᓕᕆᐊᒃᓴᐅᔪᒥ ᑲᑎᓯᖃᑎᒋᓂᖅ, ᐃᑲᔪᖅᓯᔭᕆᐊᒃᓴᖅ ᓄᓇᒥ ᐊᐅᓪᓚᐅᒪᓂᕐᒧᑦ 
ᐋᖅᑭᐅᒪᓂᒃᓴᓂᒃ (ᓄᓇᓕᖕᓂ ᓄᓇᒥᓗ), ᐃᑲᔪᖅᑎᐅᓂᖅ ᓄᓇᙳᐊᑦ 
ᑕᐃᒪᐃᑦᑑᑦᑎᐊᕋᓗᐊᕆᐊᒃᓴᖏᓐᓂᒃ, ᐊᒻᒪ ᐊᑐᖅᓯᒃᑲᓐᓂᕐᓂ ᐅᑭᐅᖅᑕᖅᑐᒥ 
ᐃᓅᓯᐅᕙᒃᑐᒥ (ᐱᕈᖅᓴᓂᑰᓪᓗᓂ ᓄᓇᑦᓯᐊᕐᒥ). 

• ᒌᑕᐅᓪᓕ ᑕᒪᓐᓇ ᑕᐅᕙᓂᓯᐅᕐᓂᖅ ᐃᓚᒋᔭᐅᓚᐅᖅᑐᓂᒃ ᐱᓕᕆᐊᒃᓴᐅᔪᒥᒃ 
ᑲᑎᓯᒃᑲᓐᓂᕈᓐᓇᕈᑎᒋᓚᐅᖅᐹ, ᐊᒻᒪ ᐃᑲᔪᕈᓐᓇᕈᑎᒋᓪᓗᓂᐅᒃ 
ᐊᐅᓚᓂᕆᓂᖓᓂᒃ ᐋᖅᑭᐅᒪᓂᕆᔭᖓᓂᒃ ᖃᓄᐃᑦᑑᔭᕆᐊᖃᕐᓂᕆᔭᒡᓗ 
ᓄᓇᒥ ᐊᐅᓪᓚᐅᒪᓂᐅᑉ (ᐱᓇᓱᐊᕈᓯᕐᓂ ᓯᕗᓪᓕᖅᐹᕆᔭᓂ ᐋᒐᔅᑦᒥ). !

ᖃᓄᐃᓕᐅᕐᓂᕆᔭᑦ ᑕᒪᑐᒪᓂ ᑕᐅᕙᓃᓐᓂᕆᔭᑦᑎᓐᓂ: 
ᓄᓇᒥ ᐊᐅᓪᓚᒪᓂᕐᒧᑦ ᐸᕐᓇᐃᓂᕐᒧᑦ ᑲᑎᒪᔨᕋᓛᖅ 
• ᐹᑉ ᑯᓐᓈᓇ ᑭᖑᓪᓕᕐᒥ ᐊᖓᔪᖅᑳᕆᔭᐅᓚᐅᖅᑐᖅ ᐊᐅᓪᓚᐅᒪᓂᕐᒧᑦ 
ᐸᕐᓇᐃᓂᕐᒧᑦ ᑲᑎᒪᔨᕋᓛᒥᒃ ᐃᓅᔪᓐᓃᕐᓂᕆᓚᐅᖅᑕᖓᓄᑦ, ᑕᐃᕕᑦ ᓯᒃᓯᒃ 
ᓂᕈᐊᖅᑕᐅᓕᓚᐅᖅᐳᖅ ᐊᖓᔪᖅᑳᖑᓂᐊᓕᕐᓗᓂ, ᐊᒻᒪ ᐃᓐᓇᐃᑦ, ᐃᓕᓴᐃᔨᑦ, 
ᐊᒻᒪ ᐃᖅᑲᓇᐃᔭᖅᑎᒋᔭᐅᓚᐅᖅᑐᑦ 2012ᒥ ᓄᓇᒥ ᐊᐅᓪᓚᒪᓂᕐᒧᑦ 
ᐃᓚᒋᔭᐅᓕᓚᐅᖅᐳᑦ ᐋᖅᑭᐅᒪᓂᖃᕐᓂᖅᓴᒥ ᐸᕐᓇᐃᓂᕐᒧᑦ ᑲᑎᒪᔨᕋᓛᒥᒃ, 

ᐃᓚᒋᔭᐅᓪᓗᓂ ᓴᐃᒪᓐ ᐅᒃᐸᖅᑯᖅ (ᐋᖅᑭᒃᓱᐃᔨ), ᔪᐊᔾ ᖃᒧᒃᑳᖅ, ᒫᑕ ᐳᔭᑕᖅ, 
ᔫᓯᐃ ᐋᖁᐊᖅ, ᓲᓯ ᑯᓐᓈᓇ, ᒦᕆᐊᒻ ᐊᒡᓘᒃᑲᖅ, ᔨᐅᕋᑦ ᖁᕐᕕᒃ, ᑖᓄᑦ ᐊᒻᒪ ᒫᑕ 
ᖁᕐᕕᒃ, ᐊᒻᒪ ᓗᕇᓐ ᐊᒻᒪ ᔪᕋᐃᔭᓐ ᐳᑭᕐᓇᒃ. 

• ᐸᕐᓇᐃᓂᕐᒧᑦ ᑲᑎᒪᔨᕋᓛᖅ ᑲᑎᖃᑎᒌᓚᐅᖅᐳᖅ 6ᖏᖅᓱᖅᖢᑎᒃ 
ᕕᕗᐊᕆᐅᓪᓗ ᔪᓚᐃ 2013ᓗ ᐊᑯᓐᓂᖓᓂ ᐅᖃᐅᓯᖃᕋᓱᒧᑦ 
ᓇᓃᓐᓂᕆᔭᐅᓂᐊᖅᑐᒥᒃ ᐃᖏᕐᕋᓗᓂᓗ ᐊᑦᑕᕐᓇᖅᑕᐃᓕᒪᓂᒃᓴᖅ, 
ᐊᐅᓪᓚᐅᒪᕕᒋᔭᒥ ᐃᓕᐅᕈᓯᕆᔭᐅᔪᒃᓴᖅ ᐊᒻᒪ ᐃᓕᓐᓂᐊᖅᑕᐅᔪᒃᓴᑦ.  !

ᐊᐅᓪᓚᐅᒪᓂᐅᑉ ᓯᕗᓂᐊᒍᑦ ᐃᓕᓐᓂᐊᕐᓃᑦ 
• ᐸᕐᓇᐃᓂᕐᒧᑦ ᐃᓕᓐᓂᐊᕐᓂᖃᖃᑎᖃᕐᓂᖅ ᓄᓇᒥ ᐊᐅᓪᓚᐅᒪᓂᕐᒧᑦ 
ᐸᕐᓇᐃᓂᕐᒧᑦ ᑲᑎᒪᔨᕋᓛᓂᒃ - ᐅᖃᖃᑎᒌᒍᑎᖃᓚᐅᖅᐳᒍᑦ 
ᐋᖅᑭᐅᒪᓂᒃᓴᕆᓇᔭᖅᑐᖅ, ᐃᓕᓐᓂᐊᖅᑕᐅᔪᒃᓴᓄᑦ ᑐᕌᒐᕆᔭᐅᓇᓱᒃᑐᖅ, 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓱᒪᒋᔭᐅᔭᕆᐊᓖᑦ ᑐᙵᓂᖃᖅᖢᑎᒃ 
ᐊᑐᓕᖁᔭᐅᓂᑰᓯᒪᔪᓂᒃ ᓯᕗᓂᖓᓄᑦ ᐸᕐᓇᐃᓂᕐᒧᑦ ᑲᑎᒪᓂᕆᔭᐅᕙᒃᓯᒪᔪᓂᑦ. 

• ᐸᕐᓇᐃᓂᕐᒧᑦ ᐃᓕᓐᓂᐊᕐᓂᖃᖃᑎᖃᕐᓂᖅ ᒪᒃᑯᒃᑐᓂᒃ - ᐅᖃᐅᓯᖃᓚᐅᖅᐳᒍᑦ 
ᒪᒃᑯᒃᑐᑦ ᑭᓱᓂᒃ ᐃᓕᑦᑎᓂᖃᕈᒪᖕᒪᖔᑕ ᐊᐅᓪᓚᐅᒪᕝᕕᖕᒥ, 
ᖃᐅᔨᒪᓕᖅᑎᔾᔫᒥᓇᓱᓚᐅᕆᓪᓗᑎᒍᓪᓗ ᐊᔾᔨᓕᐅᕈᑎᑦ, ᓂᐱᓕᐅᕈᑎᑦ ᐊᒻᒪ 
ᐊᐅᓚᔫᓕᐅᕈᑎᑦ ᐊᑐᖅᑕᐅᔾᔪᓯᖏᓐᓂᒃ ᐊᑐᕐᓂᖃᕐᓂᐊᕐᓗᑎᒃ ᐊᐅᓪᓚᐅᓚᓂᕐᒥ 
ᐊᑐᖅᑕᐅᓂᑰᔪᓂᒃ. 

• ᐸᕐᓇᐃᓂᕐᒧᑦ ᐃᓕᓐᓂᐊᕐᓂᖃᖃᑎᖃᕐᓂᖅ ᐊᐅᓪᓚᐅᒪᓂᕐᒧᑦ ᐸᕐᓇᐃᓂᕐᒧᑦ 
ᑲᑎᒪᔨᕋᓛᒥᒃ, ᒪᒃᑯᒃᑐᓂᒃ, ᐃᖅᑲᓇᐃᔭᖅᑎᓂᒡᓗ - ᐅᖃᖃᑎᒌᒍᑎᖃᓚᐅᖅᐳᒍᑦ 
ᐋᖅᑭᐅᒪᓂᒃᓴᕆᓇᔭᖅᑐᖅ, ᐃᓕᓐᓂᐊᖅᑕᐅᔪᒃᓴᓄᑦ ᑐᕌᒐᕆᔭᐅᓇᓱᒃᑐᖅ, 
ᐃᖏᕐᕋᓗᓂ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓱᒪᒋᔭᐅᔭᕆᐊᓖᑦ ᑐᙵᓂᖃᖅᖢᑎᒃ 
ᐊᑐᓕᖁᔭᐅᓂᑰᓯᒪᔪ ᐸᕐᓇᐃᓂᕐᒧᑦ ᑲᑎᒪᔨᕋᓛᕆᔭᐅᔪᓄᑦ. 
ᓇᓗᓇᕈᓐᓃᓚᐅᖅᐳᖅ ᐊᐅᓪᓚᐅᒪᕕᐅᓂᐊᖅᑐᖅ (ᑎᑭᕋᓇᔪᒃ, ᐅᐊᓕᓈᓂ 
ᐊᐅᓪᓚᐅᒪᕝᕕᐅᓚᐅᖅᑑᑉ ᐋᒐᔅᑦ 2012ᒥ ᐊᐅᓪᓚᐅᒪᕝᕕᐅᓚᐅᖅᑑᑉ) ᐊᒻᒪ 
ᑕᑕᑎᕆᓪᓗᑎᒃ ᐸᓯᔭᒃᓴᙳᖅᑎᑦᑎᓂᐊᙱᓐᓂᐅᑉ ᐊᒻᒪ 
ᐊᖏᕐᓂᕋᐃᓂᕐᒨᖓᔪᓂᒃ. !

ᐃᓐᓇᐃᑦ/ᒪᒃᑯᒃᑐᑦ ᐊᐅᓪᓚᐅᒪᕝᕕᒋᔭᖓᑦ ᑎᑭᕋᓇᔪᖕᒥ (ᐋᒐᔅᑦ 6 - 14) 
• ᑲᑎᖦᖢᒋᑦ, 9 ᒪᒃᑯᒃᑐᑦ, 5 ᐃᓐᓇᐃᑦ, ᐊᒻᒪ 5 ᐊᐅᓪᓚᐅᒪᕝᕕᖕᒥ ᐃᖅᑲᓇᐃᔭᖅᑎᑦ, 
ᐊᒻᒪ ᓯᓚᑦᑐᖅᓴᕐᔪᐊᕐᒧᑦ ᖃᐅᔨᓴᖅᑏᒃ ᒪᕐᕉᒃ (ᓵᓐ ᐊᒻᒪ ᔅᑕᕙᓂ) 
ᐃᓚᐅᖃᑕᐅᓚᐅᖅᐳᑦ ᐅᓪᓗᓄᑦ 9ᓄᑦ ᓄᓇᒥ ᐊᐅᓪᓚᐅᒪᕝᕕᖕᒥ, 
ᐅᐸᒃᑕᐅᕙᓚᐅᕆᓪᓗᑎᒃ ᐅᓄᖅᑐᓄᑦ ᐅᒥᐊᒃᑰᖅᑐᓄᑦ ᓇᓕᖏᓐᓂᒡᓗ 
ᐃᓚᖃᖅᑐᓄᑦ. 

• ᒪᒃᑯᒃᑐᑦ ᐃᓕᓐᓂᐊᓚᐅᖅᑐᑦ ᐊᑐᖃᑦᑕᕐᓂᒃᑯᑦ ᐊᖑᓇᓱᖕᓂᕐᒥᒃ, ᓇᖕᒪᒃᓯᓂᕐᒥᒃ, 
ᐋᒃᑐᐃᓂᕐᒥᒃ, ᐱᓚᒃᑐᐃᓂᕐᒥᒃ, ᐃᒐᓂᕐᒥᒃ, ᐸᓂᖅᓰᓂᕐᒥᒃ, ᐱᕉᕆᓂᖅ, 
ᓂᕆᖃᑦᑕᕐᓂᕐᒥᒡᓗ ᑐᒃᑐᓂᒃ, ᐊᒻᒪᓗ ᐸᕐᓇᐃᓂᕐᒥᒃ ᒥᖅᓱᕐᓂᕐᒥᒡᓗ ᑐᒃᑐᑦ 
ᐊᒥᖏᓐᓂᒃ. 

• ᐊᓯᖏᓐᓂ ᐊᐅᓪᓛᕐᓂᕐᒥ ᖃᓄᐃᓕᐅᕐᓂᕆᔭᐅᓚᐅᖅᑐᑦ: ᐅᓂᒃᑳᕐᓂᖅ, 
ᐃᓕᓐᓂᐊᕐᓂᖅ ᐃᓄᒃᑎᑐᑦ, ᐃᖃᓗᒐᓱᖕᓂᖅ ᐃᖃᓗᖕᓂᓪᓗ ᐸᓂᖅᓰᓂᖅ, “ᓄᓇ 

ᑏ”-ᓕᐅᕐᓂᖅ ᐱᕈᖅᓯᒪᔪᓂ ᓄᓇᒥ, ᑲᖑᖅᓯᐅᕐᓂᖅ, ᐱᙳᐊᓕᐅᕐᓂᖅ ᓄᒃᑑᑉ 
ᐊᒥᖏᓐ, ᐃᑯᐊᓚᓕᐅᕈᓯᑐᖃᕐᒥᒃ, ᐃᑲᔪᕐᓂᕐᒥᒃ ᑲᒪᒋᔭᐅᔭᕆᐊᓕᖕᓂᒃ, ᐊᒻᒪ 
“ᖄᑦᑐᐅᔭᕐᓂᕐᒥᑭ.”   

• ᒪᒃᑯᒃᑐᖅ ᑐᓂᔭᐅᓚᐊᖅᑐᖅ ᑎᑎᕋᒃᕕᔪᒃᓴᓂᒃ, ᖃᕆᓴᐅᔭᒃᑰᕈᓐᓇᖅᑐᓂᒃ 
ᐊᔾᔨᓕᐅᕈᑏᑦ, ᐊᐅᓚᔫᓕᐅᕈᑎᒥᒃ ᓴᖅᑭᑎᑦᑎᖃᑦᑕᕐᓂᐊᕈᓐᓇᖁᓪᓗᒋᑦ ᐃᓱᒪᒋᔭᓂᒃ 
ᐊᒻᒪ ᑕᑯᔭᐅᔪᒥᒋᔭᒥᓂᒃ. 

• ᐅᓪᓗᐃᑦ ᐃᓚᖓᓐᓂ ᐊᐅᓪᓚᐅᒪᓂᖅ ᐃᓱᓕᓵᓕᓂᐊᓕᕋᓗᐊᖅᑎᓪᓗᒍ 
ᐃᓕᓐᓂᐊᕐᓂᖅᑕᖃᓚᐅᙱᓚᖅ ᐃᖅᑲᓇᐃᔭᖅᑎᒋᔭᑦ ᐃᓚᖓ 
ᐃᓚᐃᑳᓪᓚᓚᐅᕐᓂᖓ ᐱᔾᔪᑎᒋᓪᓗᒍ.. 

• ᐱᓕᕆᐊᖃᓕᒪᔪᒻᓚᕆᐅᓪᓗᑎᒃ ᐊᐅᓚᔫᓕᐅᖅᑎᐅᕙᒃᓯᒪᔪᑦ ᐅᕐᓂᒍᑎᓯᒪᓚᐅᖅᐳᑦ 
ᐅᓪᓗᐃᑦ ᑭᖑᓪᓕᖅᐹᕆᔭᖏᓐᓂᒃ ᐊᐱᖅᓲᑎᓂᒃ ᐊᔾᔨᓕᐅᖅᓯᔭᖅᑐᖅᖢᑎᒃ 
ᑕᑯᔭᐅᔪᒃᓴᓂᒡᓗ ᐅᓂᒃᑲᐅᓯᖃᖅᑐᓕᐊᕆᓂᐊᖅᑕᒥᓅᖓᔪᒃᓴᓂᒃ ᑕᐃᔭᒥᒃ 
“ᐅᑭᐅᖅᑕᖅᑐᒥ ᑕᕆᐅᖅ.” !

ᐊᐅᓪᓚᐅᒪᓂᖃᓚᐅᖅᑎᓪᓗᒋᑦ ᐃᓕᓐᓂᐊᕐᓂᕆᔭᑦ ᖁᕕᐊᓲᑎᖃᕐᓂᕆᔭᓪᓗ 
ᐅᖅᓱᖅᑑᒥ 
• ᓄᓇᓕᖕᓂ ᐃᓕᓐᓂᐊᕐᓂᕆᔭᐅᓚᐅᖅᑐᑦ - ᐋᒐᔅᑦ 16 - 19, ᐅᓪᓗᓄᑦ ᑎᓴᒪᓄᑦ 
ᐅᓪᓘᑉ ᐃᓚᐃᓐᓇᖓᓂᐅᑦᑕᖅᖢᑎᒃ ᐃᓕᓐᓂᐊᕐᓂᖅᑕᖃᓚᐅᖅᐳᖅ ᐸᕐᓇᐃᓂᕐᒧᑦ 
ᑲᑎᒪᔨᕋᓛᓂᑦ ᐊᐅᓚᑕᐅᓪᓗᓂ, ᓯᓚᒥᓗ (ᐅᖅᓱᖅᑑᑎᒃᑲᒥ ᑕᓯᕐᒥ) ᐊᒻᒪ 
ᐃᓯᖅᑎᓯᒪᓪᓗᑎᒃ (ᐃᓄᑐᖃᐃᑦ ᖃᒡᒋᕕᐊᓂ).  ᐃᓕᓐᓂᐊᕐᓂᕆᔭᖅ 
ᓵᙵᔭᖃᓪᓗᐊᑕᓚᐅᖅᐳᖅ ᐊᒥᓕᕆᓂᕐᒥᒃ ᐊᒻᒪ ᐃᑯᐊᓪᓚᐃᔾᔪᓯᑐᖃᕐᓂᒃ, 
ᑕᐃᒪᐃᓕᐅᕆᓂᒃᑯᓪᓗ ᐊᓯᖏᓐᓂᒃ ᐃᓐᓇᕐᓂᒃ, ᒪᒃᑯᒃᑐᓂᒃ ᐊᒻᒪL/ᐅᕝᕙᓘᓐᓃᑦ 
ᓄᓇᓕᖕᒥᐅᓂᒃ ᐃᓚᐅᖃᑕᐅᔪᓐᓇᕐᕕᐅᓯᒪᓚᐅᖅᐳᖅ 
ᐊᐅᓪᓚᐅᒪᖃᑕᐅᓚᐅᙱᑦᑑᒐᓗᐊᓂᒃ. 

• ᐃᓐᓇᕐᓄᑦ/ᒪᒃᑯᒃᑐᓄᑦ ᓄᓇᒥ ᐊᐅᓪᓚᐅᒪᖃᑦᑕᕐᓂᕐᒧᑦ ᖁᕕᐊᓲᑎᖃᕐᓂᖅ - ᐋᒐᔅᑦ 
19ᒥ ᖁᕕᐊᓲᑎᖃᕐᓂᖅᑕᖃᓚᐅᖅᐳᖅ ᐊᕐᕌᒍᓄᑦ ᐱᖓᓱᓄᑦ 
ᐱᓕᕆᖃᑎᒌᖕᓂᖅᑕᖃᕐᓂᑰᓯᒪᓂᖓᓄᑦ ᖃᐅᔨᓴᖅᑎᓂᑦ ᐊᒻᒪ ᐅᖅᓱᖅᑑᒥ 
ᓄᓇᖃᖅᑐᓄᑦ/ᑎᓂᐅᔪᖁᑎᒋᔭᓄᑦ ᖃᒡᒋᕕᖕᒥ, ᐃᓄᒃᓯᐅᑎᓂᒃ ᓂᕿᑕᖃᖅᖢᓂ, 
ᕿᓚᐅᑎᒧᑦ ᒧᒥᕐᓂᖅᑕᖃᖅᖢᓂ, ᐊᒻᒪ ᐆᒻᒪᑎᒥᙶᓪᓚᕆᒃᑐᒥᒃ 
ᖁᔭᓕᓯᓂᕋᐃᓂᖅᑕᖃᖅᖢᓂ. !

ᐊᐱᖅᓱᕐᓃᑦ ᑕᐃᒪᐃᒃᑲᓗᐊᕐᓂᕐᒫᖔᑕᓯᐅᕐᓂᕐᒧᑦ ᑲᑎᒪᓃᑦ 
• ᓵᓐ ᐃᓂᖅᓯᓚᐅᖅᐳᖅ 8ᓂᒃ ᐊᐱᖅᓱᖅᓂᕐᓂᒃ (ᐃᓚᒋᐊᕈᓐᓇᖅᓯᓪᓗᒋ 30ᐅᔪᑦ 
2012ᓕᓴᐃᑦ). 

• ᐊᐱᖅᓱᕐᓃᑦ (ᐊᒻᒪ ᐃᓚᐅᖃᑕᐅᓂᖅ ᓄᓇᒥ ᐊᐅᓪᓚᐅᒪᕝᕕᖕᒥ) 
ᑐᑭᓯᕚᓪᓕᐅᑎᒋᔪᓐᓇᓚᐅᖅᐸᕗᑦ ᑐᒃᑐᑦ ᒥᒃᓵᓄᑦ, ᐃᓐᓇᕐᓂᑦ ᒪᒃᑯᒃᑐᓄᑦ 
ᖃᐅᔨᒪᓂᕆᔭᒥᓂᒃ ᖃᐅᔨᑎᑦᑎᖃᑦᑕᐅᑎᓂᕆᔭᖅ, ᐊᒻᒪ ᐃᓄᐃᑦ ᐃᓕᖅᑯᓯᕆᔭᒥᓂ 
ᐱᒻᒪᕆᔪᖁᑎᒋᔭᖏᑦ ᐊᔪᙱᓐᓂᕆᔭᖏᓪᓗ. 

• ᓵᓐ ᑎᓴᒪᐃᖅᓱᖅᖢᓂ ᑲᑎᒪᓂᖅᑕᖃᖅᑎᑦᑎᓚᐅᖅᐳᖅ  2012ᒥ 
ᐊᐱᖅᓱᖃᖅᑕᓚᐅᖅᑕᒥᓂᒃ ᖃᐅᔨᒋᐊᕋᓱᒃᖢᓂ ᑕᐃᒪᐃᒃᑲᓗᐊᕐᓂᕐᒫᖔᑕ 
ᓄᓇᙳᐊᑦ ᐊᒻᒪ ᓯᕗᓂᒃᓴᒥ ᐃᓱᒪᒋᓇᔭᕈᒥᓇᖅᑐᖅᓯᐅᖅᖢᓂ. !

ᐱᓕᕆᐊᖃᖃᑎᖃᕐᓂᕐᒧᑦ ᑲᑎᒪᓃᑦ  
• ᑲᑎᖃᑎᒋᓚᐅᖅᐸᕗᑦ ᕼᐋᒻᓚᒃᑯᑦ ᐃᖅᑲᓇᐃᔭᖅᑎᖏᓐᓂᒃ, ᐊᖑᓇᓱᒃᑐᓕᕆᔨᒃᑯᑦ 
ᐊᐅᓚᑦᑎᔨᖓᓂᒃ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᓄᓇᓕᖕᓄᑦ 
ᑐᑦᑕᕐᕕᒋᔭᖓᓂᒃ, ᐃᓕᓐᓂᐊᖅᑐᓕᕆᔨᒃᑯᑦ ᑎᑎᕋᖅᑎᖓᓐᓂᒃ, ᑕᓯᐅᖅᑏᑦ 
(ᐃᖅᑲᖅᑐᐃᓂᓕᕆᓂᕐᒧᑦ) ᑲᑎᒪᔨᕋᓚᖏᑕ ᑦ ᐋᖅᑭᒃᓱᐃᔨᖓᓐᓂᒃ, ᓄᓇᕗᑦ 
ᒐᕙᒪᒃᑯᖏᑕ ᑭᒡᒐᖅᑐᐃᔨᖓᓐᓂᒃ ᐊᑕᐅᓯᐊᕋᑕ ᑐᓴᖅᑎᑦᑐᒪᒧᑦ 
ᖃᓄᐃᑉᐸᓪᓕᐊᓂᕆᔭᑦᑎᓐᓂᒃ, ᐊᒻᒪ ᐱᓕᕆᐊᖃᖃᑎᒌᒐᓱᒧᑦᑦ ᐊᐅᓪᓚᐅᒪᓂᒃᓴᒧᑦ 
ᐸᕐᓇᐅᑎ, ᐋᖅᑭᐅᒪᔾᔪᑎᒃᓴᖅ, ᐊᒻᒪ ᑭᖑᓂᖓᒍᑦ ᖃᓅᔪᒃᓴᑦ. !

ᑭᖑᓂᒐᒍᑦ ᖃᓄᐃᓐᓂᐅᓂᐊᖅᑐᑦ:   
• ᐅᑭᐊᒃᓵᖅ 2013 - ᓄᓇᙳᐊᓂᒃ ᓴᖅᑭᑦᑎᓂᖅ ᑐᒃᑐᑦ ᓇᓃᓐᓂᕆᔭᖏᓐᓂᒃ 
ᑕᒡᔪᐊᕐᓂᕆᔭᖏᓐᓂᒡᓗ, ᑐᒃᑐᓕᐊᖅᑐᓪᓗ ᐃᖏᕐᕋᕕᒋᕙᒃᑕᖏᑦ 
ᑕᖕᒫᖅᓯᒪᕝᕕᒋᕙᒃᑕᖏᓪᓗ, ᑕᒪᒃᑯᐊ ᑐᙵᓂᖃᖅᑐᑦ ᐃᓐᓇᕐᓄᑦ 
ᐊᐱᖅᓱᖅᑕᖅᑎᓐᓄᓪᓗ ᑎᑎᕋᐅᔭᖅᑕᐅᖃᑦᑕᓚᐅᖅᑐᑦ. 

• ᐅᑭᐊᒃᓵᖅ 2013 - ᑎᑎᕋᙳᖅᑎᕆᓗᑎᒃ ᐊᒻᒪ/ᐅᕝᕙᓘᓐᓃᑦ ᕿᒥᕐᕈᒃᑲᓐᓂᕐᓗᓂ 
ᓂᐱᓕᐅᖅᑕᐅᖃᑦᑕᕐᓂᑯᓂᒃ 2013ᒥ, ᐊᐅᓪᓚᐅᒪᓂᕐᒧᑦ ᐸᕐᓇᐃᓂᑦ ᐊᒻᒪ 
ᑕᐃᒪᐃᒃᑲᓗᐊᕐᓂᕐᒫᖔᑕ ᐃᓕᓐᓂᐊᕐᓂᐅᖃᑦᑕᓚᐅᖅᑐᑦ. 

• ᐅᑭᐊᒃᓵᖅ 2013 - ᐸᕐᓇᐃᓂᕐᒧᑦ ᑲᑎᒪᔨᕋᓛᑦ ᑲᑎᒪᓂᖓ ᑐᓴᖅᑎᑕᐅᑦᑎᒧᑦ 
ᓄᓇᒥ ᐊᐅᓪᓚᐅᒪᓂᕆᔭᐅᕙᖕᓂᑯᓂᒃ (2011 - 2013), ᐃᓱᒪᒃᓴᖅᓯᐅᓇᓱᒧᑦ ᐊᓄᑦ 

ᓄᓇᒥ ᐊᐅᓪᓚᒪᖃᑦᑕᕐᓂᖅ ᑮᓇᐅᔭᖃᖅᑎᑕᐅᔪᓐᓇᕐᒪᖔᑕ, ᐊᒻᒪ 
ᐅᖃᐅᓯᖃᖃᑎᒌᒐᓱᖕᓂᕐᒧᑦ ᓯᕗᓂᖓᓂ ᑭᓱᓂᒃ 
ᐱᓕᕆᐊᒃᓴᖅᑕᖃᑐᐃᓐᓇᕆᐊᖃᕐᒪᖔᑦ. 

• ᑎᓯᐱᕆ 2013 - ᒌᑕ, ᓵᓐ, ᓴᐃᒪᓐ, ᐊᒻᒪ ᐸᑭ ᓴᖅᑭᑎᑦᑎᑎᔭᖅᑐᓚᐅᖅᑐᑦ 
ᓯᕗᓪᓕᕐᒥ ᓴᖅᑭᓚᐅᖅᑐᑦ ᐱᓕᕆᐊᕐᒥ ᐱᒻᒪᕆᐅᑎᒋᓂᖏᓐᓄᑦ ᐊᐅᓪᓚᖃᑦᑕᕐᓂᖅ 
ᖃᐅᔨᓴᕐᓂᕐᒥᑦ ᐃᓕᓐᓂᐊᕐᓂᕐᒧᓪᓗ ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᑦ 
ᑲᑎᒪᑎᓪᓗᒋᑦ ᕼᐋᓕᕚᒃᔅ ᓅᕙ ᔅᑰᓯᐊᒥ. 

• 2014 - ᕿᒥᕐᕈᐊᖅᑕᐅᓂᖏᑦ ᓂᐱᓕᐅᖅᑕᐅᓯᒪᔪᑦ ᑎᑎᕋᖅᑕᐅᓯᒪᓂᖏᑦ ᐊᒻᒪ 
ᓄᓇᙳᐊᑦ, ᐋᖅᑭᒃᓱᐃᓂᖅ ᐅᓂᒃᑳᓕᐊᓂᒃ ᓴᖅᑭᑕᐅᔪᒃᓴᓪᓗ, ᐊᒻᒪ ᐸᕐᓇᐃᓂᖅ 
ᑕᐃᒪᐃᒃᑲᓗᐊᕐᓂᕐᒫᖔᑕᓯᐅᕐᓂᖅ/ᐅᓂᒃᑳᕆᐊᖅᑐᕐᓂᖅ ᐅᖅᓱᖅᑑᓕᐊᓛᕐᓂᖅᐳᑦ 
ᐅᑭᐅᖓᓂ, 2015. 

• ᒫᔾᔨ 2015 (ᐱᓕᕆᐊᒃᓴᕐᒧᑦ ᑮᓇᐅᔭᑦ ᐃᓱᓕᑉᐳᖅ) - ᑖᔅᓱᒧᖓ 
ᑮᓇᐅᔭᖅᑖᖅᑐᑕᐅᖃᑦᑕᕈᓐᓃᕋᓗᐊᕈᑦᑕ ᐊᓯᑦᑎᓐᓂᒃ 
ᖃᐅᔨᒪᑎᑦᑎᖃᑦᑕᒃᐃᓐᓇᕐᓂᐊᖅᑕᕗᑦ ᓴᖅᑭᓚᐅᖅᑐᓂᒃ ᑖᒃᑯᓇᙵᖅ.    

• ᓯᕗᓂᒐᒍᑦ ᐱᓕᕆᐊᖃᖃᑎᖃᕐᓂᖅ ᐅᖅᓱᖅᑑᕐᒥ - ᓂᕆᕆᐅᒋᑦᑎᐊᕋᔭᖅᑕᕗᑦ 
ᐱᓕᖃᑎᒌᓐᓇᕈᓐᓇᕋᔭᕈᑦᑎᒍᑦ ᓄᓇᓕᖕᒥᐅᑕᐅᑦ ᑎᒦᓪᓗ. 
ᐃᓱᒪᒃᓴᖅᓯᐅᕈᑎᖃᕐᓂᕈᕕᑦ ᖃᓄᑐᐃᓐᓇᑦᖃᕐᓂᕈᕕᑦ ᖃᓄᑐᐃᓐᓇᑦᑎᐊᖅ 
ᓄᑖᓄᑦ ᐱᓕᕆᐊᒃᓴᕐᓇᑦ ᑐᓴᖅᑎᓛᖅᐸᑦᑎᒍᑦ ᐃᑲᔪᕋᓱᓛᕋᑦᑕ. !
ᖁᔭᓇᐃᖅᑯᓯ ᑕᒪᔅᓯ ᐃᓄᑐᖃᐃᑦ, ᒪᒃᑯᒃᑐᑦ, ᓄᓇᓕᖕᒥᓪᓗ ᖃᐅᔨᒪᔨᑦ 
ᐱᕕᒃᓴᖃᖅᑎᑦᑎᓚᐅᖅᑐᑦ ᑕᒪᑐᒧᖓ, ᐃᓕᓐᓂᐊᕐᕕᒋᓚᐅᕋᑦᑎᒋᑦ ᑐᒃᑐᑦ 
ᒥᒃᑖᓄᑦ ᐃᓄᐃᓪᓗ ᐃᓅᓯᖏᓐᓂᒃ ᐊᐱᖅᓱᖅᑎᓪᓗᑕ  ᓄᓇᒦᑎᓪᓗᑕᓗ.  
ᖁᔭᓕᕝᕕᒋᑦᑎᐊᖅᑕᕗᑦ ᓴᐃᒪᓐ ᐅᒃᐸᖅᑯᖅ ᐱᓕᕆᑦᑎᐊᓚᐅᕐᓂᖓᓄᑦ 

ᓄᓇᓕᖕᒥ ᖃᐅᔨᓴᖅᑎᐅᓪᓗᓂ ᑲᒪᔨᐅᓪᓗᓂᓗ, ᑐᓵᔨᐅᓪᓗᓂᓗ.  
ᖁᔭᓇᐃᖅᑯᓯ ᐊᐅᓪᓛᕐᓂᕐᒧᑦ ᐸᕐᓇᐃᔨᑦ ᐊᒃᓱᕈᐃᓐᓇᕐᓂᔅᓯᓐᓄᑦ ᒪᒃᑯᒃᑐᑦ 
ᐃᓕᓐᓂᐊᕐᕈᑎᖃᖅᑏᓐᓇᕋᔅᓯᐅᒃ. ᖁᔭᓇᐃᖅᑯᓯ ᐃᑲᔪᓚᐅᖅᑐᓄᑦ ᓴᓗᒥ 

ᕿᑦᓱᐊᓗᒃ ᐊᒻᒪ ᑎᐊᕆ ᐃᓕᕼᐄᑦᑐᖅ, ᐃᑲᔪᖃᑦᑕᓚᐅᕐᓂᔅᓯᓐᓄᑦ 
ᐊᐅᓪᓛᕐᓂᕐᒧᑦ ᐸᕐᓇᐃᔨᓂᒃ, ᐃᓄᑐᖃᕐᓂᒃ,  ᐃᓕᓴᐃᔨᓂᒡᓗ 

ᐊᐅᓪᓛᖅᓯᒪᓂᕆᓚᐅᖅᑕᕗᑦ ᑲᔪᓯᑦᑎᐊᕐᓂᐊᕐᒪᑦ ᐊᑦᑕᓇᖅᑐᖅᓯᐅᙱᓪᓗᑕ.  
ᖁᔭᓕᖕᒥᔪᒍᑦ ᓱᓕᔪᖅᓯᐅᕐᓂᕐᒧᑦ  ᐃᓄᒃᑎᑑᓕᖅᑎᑦᑎᓚᐅᕐᓂᖏᑦ ᓕᐅᓂ 
ᐋᓗᒃ ᐅᐃᓕ ᐊᒡᓘᒃᑲᖅ, ᔭᐃᑲᑉ ᕿᕐᓂᖅ, ᐋᓐᑐᕆᐊ ᑳᑐ, ᐊᒻᒪ ᐳᓃᔅ 

ᑕᕙᓗᖅ.  ᖁᔭᓇᐃᖅᑯᓯ ᑕᕼᐃᐅᖅᑏᑦ ᑲᑎᒪᔨᕋᓛᖏᓐᓄᑦ ᐊᐅᓪᓛᕈᑎᒃᓂᒃ 
ᐊᑐᖅᑐᐊᖅᑎᑦᑎᓚᐅᕈᔅᓯ, ᐊᒻᒪ DEAᒃᑯᓐᓄᑦ ᐊᑭᓖᓚᐅᕐᓂᖏᓐᓄᑦ 

ᐊᐅᓪᓛᓚᐅᕐᓂᑦᑐᓐᓂᒃ.  ᖁᔭᓕᕝᕕᒋᓯᒪᐃᓐᓇᕐᓂᐊᖅᑕᕗᑦ ᒍᐊᑦ ᑎᓂ ᐊᒻᒪ 
ᑕᐃᕝ ᔅᑖᒃᓕ ᕼᐋᒪᓚᒃᑯᓐᓂᑦ, ᐊᒻᒪ ᓄᓇᕗᑦ ᒐᕙᒪᒃᑯᖏᓐᓄᑦ, 

ᑲᑎᒪᕝᕕᒋᓚᐅᖅᑕᑦᑎᓐᓂᒃ ᐊᑐᐃᓐᓇᐅᑎᑦᑎᓚᐅᕐᒪᑕ.  ᖁᔭᓇᐃᖅᑯᓯ ᐋᑕᒻ 
ᒫᓪᑲᒻ ᐊᒻᒪ ᕿᓱᑭᖅᑕᖅ ᐃᓕᓴᕐᕕᒃ ᐸᖅᑭᓚᐅᕐᓂᖏᓐᓄᑦ 

ᐊᔾᔨᓕᐅᕈᓐᓇᐅᑎᓂᒃ ᓂᐱᓕᐅᕈᓐᓇᐅᑎᓂᒡᓗ.  ᐊᒻᒪᓗᑦᑕᐅᑦ 
ᖁᔭᓕᕝᕕᒋᓯᒪᔭᕗᑦ ᑭᒻ ᕋᐅᓕ ᐃᑲᔪᓚᐅᕐᓂᖓᓄᑦ ᐋᖅᑭᒃᓱᐃᓂᕐᒥᒃ 
ᑐᔪᕐᒥᓂᐊᖅᑐᓂᒃ.  ᖁᔭᓕᕝᕕᒋᓯᒪᕐᔪᐊᖅᑐᒍᑦ ᐅᖅᓱᑑᕐᒥᐅᑕᐃᑦ 

ᒪᒃᐱᖅᓚᐅᕐᓂᖏᓐᓂᒃ ᐊᖏᕐᕋᒥᓂᒃ ᐅᕙᑦᑎᓐᓄᑦ.  ᕇᑕ ᕼᐅᒻᒧᐃᒃᑐᖅ 
ᑐᙵᓱᒃᑎᑦᑎᓪᓗᓂ ᓇᔪᕐᕕᐅᔭᐅᓚᐅᕐᒪᑦ ᓵᓐᒧᑦ ᐱᓇᓱᐊᕈᓯᕐᓂᒃ 

ᐱᖓᓲᔪᖅᑐᓂᒃ, ᓄᐊ ᐊᓇᑲᓐᓂᖅ ᐊᒻᒪ ᓵᓐᑐᕋ ᖃᓚᓛᖅ ᓈᓗᖏᐊᖅ 
ᑐᙵᓱᑭᑎᑦᑎᓚᐅᕐᓂᖏᓐᓄᑦ ᑐᔪᕐᒥᐊᕆᓪᓗᓂᐅᒃ ᔅᑕᕙᓂ ᑕᖅᑭᓗᒃᑖᑲᓴᒃ, 

ᐊᒻᒪᒃᑲᓐᓂᖅ ᒥᐊᓕ ᐊᕿᓪᕆᐊᖅ ᑐᔪᕐᒥᐊᕆᐅᕐᓂᖓᓄᑦ ᒌᓴ 
ᐱᓇᓱᐊᕈᓯᕐᒥᒃ.  ᐊᒻᒪᑕᐅᖅ ᖁᔭᓇᐃᓐᓂ ᐋᓐᑐᕆᐊ ᑳᑐ,  ᔫᓕᐊ ᐅᕆᓇ, 

ᐊᒻᒪ ᓯᐊᕋ ᔭᐃᖕᑭ ᐃᑲᔪᖅᓱᐃᓐᓇᕐᓂᐃᓐᓄᑦ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂᑦ.  ᐊᒃᓱᐊᓗᒃ ᖁᔭᓕᕝᕕᒋᓯᒪᔭᕗᑦ ᑕᐃᒃᑯᐊᓗᒃᑖᖅ 

ᐅᓂᒃᑳᖃᑦᑕᓚᐅᖅᑐᑦ ᐅᕙᑦᑎᓐᓄᑦ, ᐊᖏᕐᕋᒥᓄᓪᓗ 
ᑐᙵᓱᒃᑎᑦᑎᓚᐅᖅᑐᓄᑦ ᐅᖃᖃᑎᒌᓪᓚᒍᓐᓇᕐᓂᐊᕋᑦᑕ ᑳᐱᑐᖅᑐᓪᓗᑕ 

ᑏᑐᖅᑎᓪᓗᑕᓘᓐᓃᑦ ᐊᖏᕐᕋᒥᓂᒡᓘ ᓂᖅᖠᐅᓚᐅᖅᑐᓄᖅ ᓂᕆᑎᖦᖢᑎᒍᑦ.    
ᐃᓕᕐᔪᐊᕐᕕᒋᓯᒪᔭᕗᑦ ᑕᐃᕆᑯᐊᓗᒃᑖᖅ ᐱᓕᕆᖃᑎᒋᓯᒪᔭᕗᑦ, 

ᓂᕆᐅᒋᑦᑎᐊᖅᖢᑎᒍᓪᓗ ᐊᓯᑦᑎᓐᓂᒃ ᖃᐅᔨᒪᑎᑦᑎᖃᑦᑕᓛᕐᓂᑦᑎᓐᓂᒃ 
ᐊᒡᒋᖅᑐᓂᒃ ᑕᖅᑭᕐᓂᒃ ᐊᕐᕌᒍᓂᒡᓗ. ! !

ᐅᓂᒃᑳᓕᐊᑉ ᐅᓪᓗᖓ: ᐊᒃᑑᐸ 21, 2013 

